
 Rezyume 

Maqolada reproduktiv yoshdagi ayollarda qo‘llaniladigan jarrohlik amaliyotlari turlari, 

shuningdek, organ saqlab qoluvchi jarrohlik usullari o‘rganildi. Tadqiqot davomida jinsiy 

a’zolarning III–IV darajali prolapsi bilan og‘rigan 37 nafar bemor tekshiruvdan o‘tkazildi, 

ularning yoshi 22 dan 36 yoshgacha bo‘lgan. Bemorlarimizda barcha tekshiruv usullari qo‘llanildi, 

ya’ni umumiy klinik-laborator va ginekologik tekshiruvlar o‘tkazildi. Jinsiy a’zolar prolapsining 

sabablari o‘rganilib, tahlil qilindi, bemorlarning kasallik tarixi (anamnezi) batafsil o‘rganildi 

Kalit so‘zlar: jinsiy a’zolar prolapsi, reproduktiv yosh, transvaginal gisterektomiya, tsistocele, 

rektocele 

 

ХИРУРГИЧЕСКОЕ ЛЕЧЕНИЕ ПРОЛАПСА ПОЛОВЫХ ОРГАНОВ III–IV СТЕПЕНИ 

У ЖЕНЩИН РЕПРОДУКТИВНОГО ВОЗРАСТА 

 Резюме 

В статье изучены виды хирургических вмешательств, применяемых у женщин 

репродуктивного возраста, а также органосохраняющие методы операций. В ходе 

исследования было обследовано 37 пациенток с пролапсом половых органов III–IV степени 

в возрасте от 22 до 36 лет. Всем пациенткам были проведены всесторонние клинико-

лабораторные и гинекологические обследования. Изучены и проанализированы причины 

пролапса половых органов, а также тщательно рассмотрен анамнез пациенток 

Ключевые слова: пролапс половых органов, репродуктивный возраст, трансвагинальная 

гистерэктомия, цистоцеле, ректоцеле 

 

SURGICAL TREATMENT OF STAGE III–IV GENITAL PROLAPSE IN WOMEN OF 

 Resume 

This article examines the types of surgical interventions used in women of reproductive age, 

including organ-preserving surgical techniques. The study involved 37 patients aged between 22 

and 36 years with stage III–IV genital prolapse. All patients underwent comprehensive clinical, 

laboratory, and gynecological examinations. The causes of genital prolapse were studied and 

analyzed, and detailed patient histories were reviewed 

Keywords: genital prolapse, reproductive age, transvaginal hysterectomy, cystocele, rectocele 

Dolzarbligi 

  insiy a’zolar prolapsining dolzarbligi shundaki,  bu  holat  keng  tarqalgan  bo‘lib,  klinik  belgilarining  

  erta namoyon bo‘lishi bilan xarakterlanadi va ko‘p hollarda operatsiyadan keyin kasallikning 
qaytalanishi bilan bog‘liq. Bundan tashqari, bu kasallikning o‘z-o‘zidan tuzalish tendensiyasi mavjud emas. Ayni 

paytda statistik ko‘rsatkichlarning pasayishiga qaramay, bu holat akusherlikda dolzarb muammolardan biri bo‘lib 

qolmoqda (Uolters, tibbiyot doktori, 2013 y.). Bugungi kunda ayollarda, ayniqsa homiladorlikda makrosomiya 

kuzatiladigan holatlarda va ayollarning hayot sharoitlari, xususan spirtli ichimliklarga berilish holatlari, jinsiy 

a’zolarning erta tushishiga olib kelmoqda. Ayniqsa, reproduktiv yoshdagi ayollarda tos a’zolari prolapsi klinik 

jihatdan namoyon bo‘lmoqda. So‘nggi yillarda tos mushaklari yetishmovchiligi bilan birga og‘ir shakldagi jinsiy 

a’zolar prolapsi holatlari yosh ayollar orasida ham ko‘paymoqda (Chen G.D., 2017). Chanoq tubi mushaklarining 

zaifligi, jinsiy a’zolarning tushishi va natijada ularning to‘liq yo‘qolishi jiddiy tibbiy va ijtimoiy-iqtisodiy 

muammo sifatida baholanmoqda. Bu holat ginekologlar va boshqa soha mutaxassislari diqqat markazida turibdi. 

Ko‘p hollarda kasallik reproduktiv yoshda boshlanadi va o‘suvchan (progressiv) kechadi. 

Ilgari jinsiy a’zolarning tushishi yoki to‘liq prolapsi faqat katta yoshdagi ayollar kasalligi sifatida qaralgan 

bo‘lsa, hozirgi kunda bu holat ancha "yosharib", bunday tashxis reproduktiv yoshdagi ayollar orasida ham 

ko‘proq qo‘yilmoqda (M.K. Cho, J.H. Moon, K.H. Kim – 2017). Ba’zi mualliflarning (Lucot, J.P., 2018) 

ma’lumotlariga ko‘ra, 30 yoshgacha bo‘lgan ayollarda jinsiy a’zolar prolapsining uchrash chastotasi 10,1% ni, 

30–45 yoshdagi ayollarda – 40,2% ni, 50 yoshdan katta ayollarda esa – 50% gacha bo‘lganini ko‘rsatmoqda 

(Bezhenar V.F., 2013). 

Tadqiqot maqsadi: Reproduktiv yoshdagi ayollarda jinsiy a’zolar III–IV darajali prolapsini davolash 

natijalarini tahlil qilish hamda qo‘llanilgan jarrohlik usullarining qisqa va uzoq muddatli samaradorligini 

baholash.  

 

Material va usullar 
Bizning tadqiqotimiz  ostida 22–36 yoshdagi jinsiy a’zolarning aniq ifodalangan, jinsiy a`zolar prolapsining 

III-IV darajasi bilan murojat qilgan 37 nafar bemor ayollar o`rganildi. Bundan tashqari o`tkazilgan jarroxlik 

amaliyotini uzoq va yaqin natijalarni baxolash maqsadida 20 nafar ananaviy usulda jarroxlik amaliyotini 

o`tkazgan ayollar taqqoslash maqsadida kasallik tarixi o`rganildi.  Bemorlarga barcha tekshiruv usullari haqida 

tushuntirildi, ularning kasallik tarixi (anamnezi) yig‘ildi, umumiy klinik va laborator tadqiqotlar, jinsiy 

a’zolarning prolaps darajasi, kichik chanoq a’zolarining ultratovush tekshiruvi, qo‘shimcha asoratlar, 

kolposkopiya, vaginal surtmalarning bakteriologik va bakteriostopik tekshiruvlari o‘tkazildi. 

Bundan tashqari, bajarilgan dastlabki jarrohlik amaliyotlarining turlari va hajmi, operatsiyadan keyingi 

davrning kechishi va yuzaga kelgan asoratlar batafsil o‘rganildi va tahlil qilindi. 

 

Natija va tahlillar 
Olingan natijalar shuni ko‘rsatdiki, jinsiy a’zolar prolapsining residiv shakli bilan murojaat qilgan 

bemorlarning (37 ta shikoyat) holati POP-Q klassifikatsiyasi asosida o‘rganildi. POP-Q klassifikatsiyasi 

bo‘yicha III–IV darajalarda kasallikning asoratlari va klinik belgilari aniq ifodalanadi. Bundan tashqari, ayrim 

bemorlarda qo‘shimcha asoratlar — kolpit, servitsit, endoservitsit kabi yallig‘lanish holatlari kuzatildi. Biz 

nafaqat qin devori prolapsida qo‘llaniladigan jarrohlik usullarini, balki kasallikning qaytalanishiga olib kelgan 

amaliyotlarni ham tahlil qildik. 

 

            
Bemor T., k/t 214 

Retsidivlangan prolaps. 
Bachadon III-darajali tushishi. 

Bemor S. Kasallik tarixi:№586 

Retsidivlangan prolaps. 

Bachadon IV-darajali tushishi 

J

Tadqiqot doirasida 36 nafar genital prolaps bilan og‘rigan bemorlar (31–43 yosh) tekshirildi. 

Ularning anamnezi, klinik va laborator ma’lumotlari yig‘ildi, yangi POP-Q tizimi asosida prolaps 

darajasi belgilandi, kichik chanoq a’zolari ultratovush tekshiruvi o‘tkazildi. Prolaps sabablari va 

ularning hayot sifati bilan bog‘liqligi chuqur tahlil qilindi. 

 

Bemor K. Kasallik tarixi:№186 

Bachadon IV-darajali tushishi bilan 2012 yili 

jarroxlik amaliyoti o`tkazgan. 

Tashxis: Retsidivlangan prolaps. Bachadon 

bo`yni elongatsiyasi. Bachadon bo`yni trofik 

yarasi. 

 

 

 

 

Natijalarga ko‘ra  bemorlarda POP-Q bo‘yicha III–IV darajadagi prolaps aniqlangan. Ular orasida 

16 nafar bemor (45,9%) qinda noqulaylik, dispareuniya va jinsiy funksiyalar buzilishi haqida shikoyat 

qilgan, qolgan 18 nafar bemorda (54,1%) esa og‘ir asoratlar – siydik va gaz tutolmaslik, tsistocele va 

rektocele kuzatilgan. 

Akusherlik anamnezini o‘rganishda 21 nafar bemordatug‘ruq bilan bog‘liq kech asoratlar bo‘lgan. 

9 bemorda homila makrosomiyasi sababli  qin va tos a’zolari shikastlangan, 6 bemorga epiziotomiya 

qilingan, 3 bemorda esa tos a’zolari bilan kelgan homiladorlikda bachadon bo‘yni yorilgan. 

 

 
 

Xulosa

Zamonaviy adabiyotlar tahlili shuni ko‘rsatadiki, jinsiy a’zolar prolapsi reproduktiv yoshdagi

ayollar orasida dolzarb ginekologik muammo bo‘lib qolmoqda. Ma’lumotlarga ko‘ra, prolaps residivi 

bilan murojaat qilgan bemorlarning 35% dan ortig‘i qayta jarrohlik amaliyotiga muhtoj bo‘ladi. 

Afzalliklaridan biri — bemorlar operatsiyadan keyingi kunning o‘zida harakatlana boshlaydi. 3–4 kun 

ichida o‘tirishga va yurishga ruxsat beriladi, 7-kun natijalar olinadi. 

Davolash samaradorligi 3 bosqichda – 3 oy, 6 oy va 1 yildan so‘ng baholandi. Operatsiyagacha 

ayollarning 100% hayot sifatini “yomon” deb baholagan bo‘lsa, 1 yildan so‘ng bu ko‘rsatkich 40% ni 

tashkil etdi, qolgan 60% esa hayot sifatini “yaxshi” deb baholagan. Prolaps bilan bog‘liq asoratlar 89% 

ga kamaygan. Eng muhim jihati shundaki, operatsiyadan keyingi 3 yil ichida prolapsning qaytalanishi 

kuzatilmadi.

